
Húle n’esambo mwemá? 
 
Wabo hikela bya manga icangana na ‘yobe esambo mwemá  
na bilya byose bya eta hewe ishahikana na n’obe na bange  
bana. Wabo oma na únabanash’úmanya ilenga lya sayansi   
úbanda na mwemá n’giné úúndak imanya manga ihuma útúlé. 
 
Hungwelela: kila m’acana hale na biya by’ebúci hange maké. Ihanja lúú lwa 
lúsea lwaké akúúba na maké. Lélo iké lékyotúmwa m’eya ‘ebúci kila mweci 
hangé mabélé n’ikelelesha  
 
Kila m’lúmyana hale na malúme maké mabolo. Malúme makyo húlana 
mango mose malya m’ilúmana (ihekyana). Malúme. Mamo maké na 
malúme m’iekyé ité mbútú ma mlangasenge wam’bese. 
 
Hémo mobené tamana lusha mlangasenge shieta manasamba na maké 
hahohaho makyolonga etú élémúbúcibwa genes (mishinga y’ébúci). Shieta 
malúme na maké manasangana ibe cemi lahingéla 
 
Bibyo mwana mlelyo cemi ú yana mishinga ya mnyakyé na sekyé. Shieta 
búbasha bwa hike na malúme ibúshilongé mishinga ya mwana. Bibyo, 
mnyakye hiekye na sekyé biekye na búbasha mbwasa úbanda na ilongwa 
n’iúla lya mwana 
 
Hekyo mikyengye ya ngufu ca bibúci hemúbúcibwa genes iyekyoeta mwana 
abé w’eaci hange w’elúme, wafela hange waleya, njwéle ca mmilo hange ca 
túúla. Cico ngufu iciko longa langi ya mweko na ya meso. Cico ngufu 
cilémobúcibwa gene n’éco icikolongá bito byose úbanda na mweko wa 
mwana. Mwana anahanja iúla m’nda mw’inyakyé, cico ngufu calangúlúle 
hewé úbanda na lyake iúla. 
 
Cimo ngufu ciko eta mwana abé wa mmilo manga. Bibyo mwana ikyo longa 
mikyengye ya hekyo langi ya ngoci (melanin).henashiba batú bose biekye na 
mishinga ya langi iya ngoci, batú ba mmilo biekye neyo manga (melanin ca 
manga). Bibyo, úekye bibúci bile na makala mieta mwana abé na cico ngufu 
ca man cha langi ya mweko (melanin cha manga). M’bisé bile na ‘yúkya 

manga, bile ba éne iba na chico ngufu cha langi ca manga lúmbaka melanin 
ciko engeleca ngoci úbanda na miengé ya cúba 
 
Bilyan’gine binge bibúci biekye na makala mieta mwana aosé langi ya 
mweko. Shieta inga mweko waosa makala m’ilonga langi, mwana tashibé na 
langi ya mweko. Inga ebúci émo inose makala ma mishinga ya langi ya 
mweko, mwana ukéléléla iba na langi icangana na ngufu cico. 
 
Henashiba bibúci byose Bibélé tabile na ngufu cha mishinga ya langi. 
Byalúnda itenda lúmbaka bibúci byose binaba bya mmilo shieta ngufu 
cilonga langi ca úcwé ilonga langi bibyo mwana húshibúcwe úúba mwemá  
. 
Bibyo, húkyo mwana úúla ité bangé bana. Úúba ité húbe, shieta tashibé na 
ngufu cilonga langi ya mweko na byake bilúmbako byose. Mango ma lyake 
ibúcwa únabashomona mshi úmanda na yaké ngoci. 
 
Hekyo hali y’ishaba na ngufu cilonga langi ya mweko na meso na njwéle 
hékyobúcibwa mwemá. Tabúle búlwaci, únaúma ngoci ya mwana mwemá. 
Túnakalúa mwemá. Hiekye ité bange bana shieta aosa ngufu na mishinga ya 
langi ya mweko.  
 
Bimo bibúndé biekye na bana myemá manga, shieta binge bya sambya bana 
ba mmilo na bana myemá   
 
Etú ‘yesosi imanya héle nibo, iba na langi ya ngoci hange ishaba na langi ya 
ngoci Ômbé aúndake ‘yobe esambo ya mwemá Twahiseélela úbunge wa 
únda hewé 
 
Inga húle na Ndocibwa cose cilya úbanda na leno somo, andéela becu 
ihetanina Miambo ú bana bose  
 
Ômbé abahelele na Asande ‘wiba esambo ‘ya bose 
 ‘yobe esambo ú Miambo úbanda bose 
Shilika la ekéléshitú lélémulusha bwiseélelo ú bana  
 
Bahibélélwá m’Afilika 
Lúmbaka bana héle ngúsú y’eúlú ya ésé 

Loélo lwa ômbé. 
 .   
PO Box 28080 
Kampala, Uganda 
 
e-mail:  ecmuganda@yahoo.com 
             emafrica.tz@gmail.com 
 


